
 

 

 
 

Pou Piblikasyon Imedya: 06/03/2018  GOUVÈNÈ ANDREW M. CUOMO 
 

  
 
GOUVÈNÈ CUOMO AP ANKOURAJE NOUYÒKÈ YO POU YO PREPARE YO POU 
YON TANPÈT NÒDÈ K AP MONTE SOU ZÒN KÒT LA NAN MITAN SEMÈN LAN  

  
Gouvènè a Lanse Liy Asistans pou Tanpèt la pou Ofri Dènye Enfòmasyon pou 

Popilasyon an sou Abri Refij yo, Sant Abri Pwovizwa yo, Pàn Kouran yo – 
Rele 866-697-2434  

  
Sant Operasyon Ijans Eta a pral Ogmante Nivo Aktivasyon an pou Gen Ladan 

Transpò ak Pèsonèl Ijans Mass Care yo pou Tanpèt sa ki gen Potansyèl 
Enpak Elve a  

  
  
Jodi a, Gouvènè Andrew M. Cuomo te ankouraje Nouyòkè ki nan zòn lès eta a yo pou 
yo prepare yo pou yon lòt Tanpèt Nòdè. Sèvis Metewo Nasyonal la (National Weather 
Service) te pibliye Avètisman ak Avi pou Tanpèt Nèj pou zòn lès rejyon Southern Tier, 
Mohawk Valley, North Country, Capital, Mid-Hudson Valley, Vil New York, ak Long 
Island madi swa rive nan jedi maten. L ap posib pou to nèj k ap tonbe yo jiska 2 pous 
alè. Van yo ap rete a 25 kilomèt alè avèk rafal jyo iska 64 kilomèt alè nan kèk zòn 
melanje ak anpil nèj imid ka kase branch pye bwa yo ak kab elektrik yo, sa k ap lakoz 
plis pàn kouran yo. Li pral danjre pou moun vwayaje akoz vizibilite fèb ak kondisyon 
wout yo ki glise.  
  
Pandan dezyèm tanpèt la ap apwoche, Gouvènè a te aktive yon liy asistans gratis pou 
Nouyòkè yo rele pou yo ka jwenn dènye enfòmasyon sou move tan an, tan retablisman 
pàn kouran yo, ak abri refij ak sant abri pwovizwa ki gen nan zòn yo a. Yo ap ankouraje 
Nouyòkè yo pou yo rele 866-697-2434 pou asistans. Anplis de sa, Sant Operasyon 
Ijans Eta a (Emergency Operations Center, EOC), rete aktive pou siveyans apwofondi 
epi yo pral ogmante operasyon yo pou yo enkli ajans transpò yo pou tanpèt sa k ap vini 
la.  
  
“Avèk lòt tanpèt sa k ap frape atravè New York la, nou ap ranfòse efò repons nou an yo 
pou nou kenbe wout yo lib ak alimantasyon kouran”, Gouvènè Cuomo te deklare. “Eta 
a ap travay an kolaborasyon ak fonksyonè lokal yo pou nou kenbe resous ak pèsonèl 
yo sou tèren an epi fè travay la. Mwen ap ankouraje Nouyòkè yo pou yo kontinye mete 
apwovizyonnman yo nan estokaj, rete an sekirite, epi retire kò nou sou wout yo pandan 
Tanpèt Nòdè a ap apwoche la.”  
  



 

 

Yo prevwa tanpèt la ap pote 5 a 10 pous nèj nan rejyon North Country a avèk jiska 12 
pous nan altitid elve nan konte Hamilton ak Essex la yo. Yo prevwa Rejyon New York 
Santral la, Mohawk Valley, Rejyon Kapital ak Mid-Hudson Valley a ap resevwa 6 a 12 
pous nèj, avèk previzyon jiska 18 pous pou altitid elve nan rejyon lès Catskills la. Vil 
New York ak Long Island ka genyen ant 8 a 12 pous nèj epi yo prevwa mwens nèj nan 
Twin Forks of Long Island kote lapli a ka melanje ak nèj. Li posib pou lokalite sa yo 
resevwa ant twa a 8 pous nèj. Li pral difisil pou moun vwayaje akoz anpil nèj ak vizibilite 
fèb mèkredi, espesyalman pandan trajè nan aswè a, jiska jedi maten.  
  
W ap jwenn yon lis ajou ki gen dènye Avètisman ak Avi Metewolojik Sèvis Metewo 
Nasyonal la yo sou https://alerts.weather.gov/cap/ny.php?x=1.  
  
Preparasyon Ajans Leta yo:  
Tout Nouyòkè ka jwenn enfòmasyon ijans atravè NY-ALERT, sistèm alèt ak 
notifikasyon ki baze sou entènèt, tout risk Eta a. Pou enskri, vizite nyalert.gov. Si w pa 
gen òdinatè oswa ou pa gen aksè a yon òdinatè, rele gratis nan 1-888-697-6972.  
  
Sou direksyon Gouvènè Cuomo, yo te deklare eta ijans nan konte Dutchess, Putnam, 
Sullivan ak Westchester epi anplwaye eta a te sou tèren an pou plizyè jou ap kowòdone 
ak, epi ofri sipò pou retablisman ak resous bay gouvènman lokal. Pou kontinye pwogrè 
a, Gouvènè Cuomo te deplwaye fonksyonè siperyè administrasyon ak 200 manm Gad 
Nasyonal New York (New York National Guard) ki soti nan Camp Smith nan Konte 
Westchester pou ofri kèlkeswa ak tout asistans nesesè dapre lokalite yo. Fonksyonè 
siperyè administrasyon an rete sou teren an nan chak kat konte yo pan y ap ede dirije 
efò reparasyon yo, pandan manm Gad Nasyonal yo disponib pou asiste kominote yo ak 
efò reparasyon soti nan netwaye debri ale nan kontwòl sikilasyon.  
  
Divizyon Sekirite Teritwa ak Sèvis Ijans lan (Division of Homeland Security and 
Emergency Services) 
Sou lòd Gouvènè a, Komisè Parrino rete deplwaye nan Konte Putnam lan pou li evalye 
efò retablisman tanpèt la ak kouran an yo. Anplis de sa, Sant Operasyon Ijans Eta a 
rete aktive pou seveyans apwofondi epi yo pral ogmante operasyon yo pouyo enkli 
ajans transpò Eta a yo ak Ekip Sèvis Ijans Mass Care la (Emergency Service Mass 
Care Team) Pèsonèl Retablisman Asistans Endividyèl Divizyon an ap dirije a epi li gen 
ladan Depatman Sante Eta a (State Department of Health), Kwa Wouj Amerikèn lan 
(American Red Cross) ak Biwo pou Asistans Tanporè ak Andikap la (Office of 
Temporary and Disability Assistance) pou ede nan zafè ebèjeman. Yo pral aktive EOC 
a pou tanpèt sa k ap vini an kòmanse mèkredi maten a 6 zè a.m. epi kontinye rive 
vandredi a 6 zè p.m.  
  
Biwo Prevansyon ak Kontwòl Dife a (Office of Fire Prevention and Control, OFPC) pral 
deplwaye jiska 20 pèsonèl ki espesyalize nan kòd bilding ak ensandi yo pou yo vizite 
abri refij nan Konte Dutchess, Putnam, Sullivan ak Westchester yo pou asire yo prè pou 
yo akeyi arive an mas sitwayen yo. Ekip yo pral vizite lokalite potansyèl kote ka gen abri 
refij adisyonèl ki ka ouvri pou akeyi plis sitwayen nouvo tanpèt la fòse demenaje yo. 
Anplis de sa, OFPC pral deplwaye yon ekip ijans pou nèj ak dlo al nan Sant Dakèy 
Long Island lan (Long Island Welcome Center) ak yon ekip ijans pou nèj ki gen veyikil a 
cheni ak veyikil a esye elve nan Rejyon Mid-Hudson Valley a pandan dire tanpèt la.  

https://alerts.weather.gov/cap/ny.php?x=1
http://www.nyalert.gov/


 

 

  
Aktyèlman, yo te deplwaye 27 dèlko pou sipòte minisipalite nan konte Westchester ak 
Putnam yo pou ede nan zòn ki toujou rete san kouran depi lè tanpèt la te pi fò a 
yo. Estokaj rezèv Eta a prè avèk plis pase 700 dèlko, plis pase 250 poto limyè, apeprè 
1,250 ponp, prèske 100,000 sak sab, plis pase 63,800 manje tou prepare, plis pase 
340,000 kanèt dlo, plis pase 4,000 flach, anpil milye kabann pòtatif, dra, ak zòrye, 
prèske 1,000 baryè sikilasyon, ak plis pase 7,000 pye dig pwoteksyon tanporè kont 
inondasyon Aqua Dam. Anplis de sa, Divizyon an prè ak veyikil a esye elve, bato 
nematik, veyikil itilitè a cheni, ak yon veyikil itilitè espò a cheni.  
  
Depatman Sèvis Piblik (Department of Public Service)  
Jiska maten an, konpayi sèvis piblik yo te retabli kouran pou plis pase 280,000 kliyan; 
toufwa 74,790 kliyan rete san kouran, 94 pousan pami kliyan sa yo ap viv nan Konte 
Dutchess, Putnam, Sullivan ak Westchester.  
  
Konpayi sèvis piblik New York yo gen 4,910 travayè entèn ak kontraktè ototal nan New 
York k ap travay nan kad efò retablisman yo. Sa gen ladan 1,300 travayè k ap travay 
nan liy ak pye bwa yo ki soti Connecticut, Maine, Michigan, Texas, Ohio, Missouri, 
North Carolina, Louisiana, Vermont, Iowa, Wisconsin ak Canada ki pral dedye yo a efò 
retablisman k ap fèt nan zòn ki frape pi di nan rejyon Hudson Valley a yo.  
  
Depatman Sèvis Piblik la pral pwolonje lè sèvis Liy Sekou Sant Dapèl yo apati 7:30 zè 
a.m. rive 7:30 zè p.m., jan sa nesesè, pou ede kliyan yo nan efò retablisman yo apre 
tanpèt la. Ou kapab rele Liy Sekou Sant Apèl Depatman Sèvis Piblik la nan  
1-800-342-3377.  
  
Anplwaye Komisyon Sèvis Piblik la (Public Service Commission) pral kontinye kontwole 
travay konpayi itilite yo pandan tanpèt la ak pandan peryòd retablisman an. Konpayi 
elektrik yo prepare pou entèvni nan ka kouran elektrik la koupe pandan tout evènman 
an.  
  
Pàn kouran nan konte yo:  
  

  
Otorite Enèji New York la (New York Power Authority, NYPA)  
Preparasyon Otorite Enèji New York la ak Canal Corporation lan yo gen ladan siveyans 
metewolojik, preparasyon pèsonèl yo pou deplwaman, preparasyon ekipman yo pou 
itilizasyon ijans, ak pwosesis rekritman Sant Operasyon Ijans eta a yo, jan sa nesesè.  
  
Gad Nasyonal New York  
Deplwaman 200 manm Gad Nasyonal New York la pral rete sou tèren an pou tanpèt sa 
yo prevwa k ap vini an. Yo plase twoup andeyò Sit Antrènman Camp Smith lan alòske 
manm gwoup travay enjenyè k ap fonksyone nan konte Sullivan lan yo gen baz yo 
andeyò amiri yo a. Avyatè ki soti nan 105èm Airlift Wing lan baze nan Baz Gad 
Nasyonal Ayeryèn Stewart la (Stewart Air National Guard Base). 60 twoup Gad 
Nasyonal Lame New York la – ki gen ladan ekip entèvasyon imedya batayon enjenyè a 
– ap mennen misyon pou netwaye debri nan Konte Sullivan lan. Yo asiyen 20 Avyatè ki 
soti nan 105èm Airlift Wing lan pou mennen misyon netwayaj debri nan Konte Putnam 



 

 

lan. Gen plis manm Gad Nasyonal Lame New York la (New York Army National Guard), 
Milis Naval New York la (New York Naval Militia) yo ki an sèvis nan Camp Smith pou yo 
ka reponn a misyon yo tank yo ap asiyen yo. Lòt twoup ki soti nan Milis Naval New York 
la ak Gad New York la ap mennen sipò lojistik ak ganizyon yo.  
  
Lapolis Eta New York  
Lapolis Eta New York la ap ajoute plis patwouy nan zòn ki afekte yo pandan dire tanpèt 
la. Tout veyikil 4x4 yo pral an sèvis, epi yo pral plase motonèj yo ak Veyikil pou andeyò 
wout itilitè yo an pozisyon epi yo ap prè pou deplwaman jan sa nesesè. Yo te teste tout 
ekipman alimantasyon elektrik ak ekipman kominikasyon ijans Twoup la yo. Manm 
Patwouy Eta a yo ap kontinye ede nan zòn pàn kouran vandredi dènye a te afekte yo, 
regle sikilasyon nan kafou nan Konte Westchester, Putnam ak Sullivan yo, kote fe 
siyalizasyon yo pa fonksyonèl.  
  
Otorite Thruway Eta New York (New York State Thruway Authority) 
Otorite Thruway a gen plis pase 679 sipèvizè ak operatè ki prè pou deplwaye 247 gwo 
chas nèj, 113 chas nèj mwayen ak 11 charyo remòkè ak 54 chajè toupatou atravè eta a 
ak plis pase 112,000 tòn sèl pou wout yo ki disponib sou plas. Otorite Thruway a ap 
deplase resous adisyonèl pou mete nan Divizyon Thruway New York la ki nan Lower 
Mid-Hudson Valley a ki gen ladan uit kamyon chas nèj pwa lou ak 16 operatè chas nèj. 
Yo itilize Pano pou Mesaj Varyab, Anons Radyo sou Otowout la (Highway Advisory 
Radio) ak rezo sosyal yo pou avèti otomobilis yo sou kondisyon move tan pandan yo 
sou otowout Thruway yo.  
  
Otorite Thruway ankouraje otomobilis yo telechaje aplikasyon mobil li yo, ki disponib 
pou download gratis sou aparèy iPhone ak Android. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans navigasyon pandan 
yo sou wout. Otomobilis yo ka enskri tou nan imèl TRANSalert, sa ki bay dènye 
enfòmasyon sou kondisyon sikilasyon sou otowout Thruway lan, gras a lyen sa a: 
www.thruway.ny.gov/tas/index.shtml.  
  
Depatman Transpò (Department of Transportation, DOT)  
Yo pral deplwaye Komisè Pwovizwa Paul Karas ak Komisè Adjwen Sean Hennessey al 
nan Konte Sullivan lan mèkredi pou yo sipèvize repons eta a nan rejyon an, pandan y 
ap deplwaye Chèf Pèsonèl Todd Westhuis al nan Sant Jesyon Transpò Hudson Valley 
a (Hudson Valley Transportation Management Center) nan Konte Westchester.  
  
Depatman Transpò Eta a rete prè ak 3,865 operatè ak sipèvizè, 1,558 gwo kamyon 
chas nèj/a benn, 20 nivelèz, 323 gran chajè, 195 kamyon chas nèj/a benn mwayen, 14 
kamyon pikòp ki gen chas nèj atache, 51 charyo remòkè, 19 kamyon ki gen 
souflèz/chajè atache, ak 22 kamyon ki gen souflèz atache.  
  
Depatman an ap deplwaye 145 operatè ak 39 kamyon, ak kat ekip fe siyalizasyon k ap 
soti nan lòt rejyon yo pou ede Long Island, Hudson Valley, ak Mohawk Valley nan kad 
repons a tanpèt yo a. DOT Long Island lan te aktive tou 30 gwo kamyon a benn 
kontraktè ak 15 pikòp ki gen chas nèj an atant tanpèt k ap vini an.  
  

http://www.thruway.ny.gov/tas/index.shtml


 

 

Y’ap raple vwayajè yo pou yo verifye 511NY lè yo rele 511 oubyen ale sou 
www.511ny.org avan yo soti. Sèvis gratis sa pèmèt itilizatè yo tcheke kondisyon wout 
yo ak enfòmasyon sou transpò. Itilizatè mobil yo ka telechaje dènye aplikasyon mobil 
511NY la gratis sou iTunes oswa Google Play stores. Kounye a aplikasyon an ofri yon 
mòd Drive (Kondwi), ki bay avètisman moun ka tande sou yon wout yo chwazi pandan 
itilizatè a ap kondwi, pou avèti yo sou ensidan ak konstriksyon. Itilizatè yo ka fikse yon 
destinasyon anvan yo kòmanse kondwi epi resevwa enfòmasyon pou jiska twa wout.  
  
Otorite Transpò Metwopoliten (Metropolitan Transportation Authority, MTA)  
Sèvis Transpò Komen Vil New York la (New York City Transit) ap deplwaye ekipman ak 
pèsonèl alavans an preparasyon pou akimilasyon konsiderab nèj la, avèk aktivite 
kòmanse apati madi avan nèj kòmanse tonbe. Ekipman yo gen ladan tren dejivrè yo, 
souflèz nèj ak baleyèz souflant djèt pou lakou triyaj ak ray yo, tren ki pote debri yo pou 
sipòte netwayaj pye bwa ki tonbe sou ray yo, radyatè twazyèm ray la yo, radyatè egiyaj 
ray yo ak radyatè arè yo, ak soulye pou grate glas yo enstale sou tren dizèl ak tren 
pasaje yo. Yo pral retire kèk nan bis atikile yo sou wout yo, epi yo ap mete chèn nan 
kawoutchou tout bis lokal yo. Sèvis Transpò Komen Vil New York la ap deplwaye 
ekipman pou konbat nèj la pou ajoute sou efò pou netwaye nèj la atravè vil la.  
  
Pèsonèl adisyonèl yo ap jere sant kòmand espesyal yo pou subway, bis ak operasyon 
transpò adapte yo, ki gen ladan mete moun nan pòs nan lokalite estratejik pou reponn a 
pwoblèm yo pi rapid. Tren travay yo pral opere nan zòn ouvèt yo pou yo ka kenbe ray 
yo lib san nèj ak glas, epi yo pral sispann pifò nan travay konstriksyon ak antretyen yo 
pandan tanpèt la. Responsab antretyen siyal yo pral fè pwosedi ivènaj yo ki gen ladan 
degajman kondansasyon nan lokomotiv rezo liy ayeryèn lan ak lokomotiv dizèl k ap 
mache yo pou ede nan kad netwayaj glas kont siyal bra darè yo. Travayè yo pral mete 
sab ak sèl sou platfòm yo, eskalye yo, ak lòt sifas estasyon an yo avan nèj la kòmanse 
tonbe epi netwaye akimilasyon an jan sa nesesè.  
  
Kliyan subway, bis, ak transpò adapte yo dwe atann reta ki gen rapò ak move tan ak 
chanjman nan sèvis yo. Yo ka ranplase kèk sèvis dirèk subway yo ak sèvis lokal, 
pandan yo ap itilize ray dirèk anba tè yo pou estoke tren yo nòmalman kite nan lakou 
triyaj san kouvèti yo. Pou dènye enfòmasyon sou sèvis yo, vizite www.mta.info, swiv 
NYC Transit sou Twitter sou @NYCTSubway ak @NYCTBus, oswa enskri pou w 
resevwa dènye enfòmasyon yo pa imèl ak mesaj tèks sou www.myMTAalerts.com.  
  
MTA Metro-North Railroad  
Mèkredi, pou yo ka redwi posibilite pou egiyaj yo gen pwoblèm, Metro-North ap planifye 
pou yo opere yon orè redwi pandan jou lasemèn yo k ap ofri 75 pousan kapasite nòmal 
yo.  
  
Konpayi tren an rekòmande pou kliyan yo repòte vwayaj ki pa nesesè, kite anpil tan epi 
atann ap gen reta akoz de kondisyon yo k ap potansyèlman danjre.  
  
Konpayi tren an ap mete motè egiyaj yo alavans nan tout lakou triyaj yo po ede nenpòt 
tren ki ka vin pa an sèvis. Yo ap prepare tout tren yo avèk soulye nèj ak kouplè sak a 
nèj nan yon trazyèm ray, epi yo ap flite pòt ray yo ak dejivrè pou redwi pwoblèm 
malfonksyonnman nan pòt yo.  

http://www.511ny.org/

Yo ap mete pèsonèl yo an pozisyon alavans pou yo netwaye nèj ak glas sou platfòm 
estasyon yo ak nan lakou triyaj tren yo, reponn lè yon pye bwa tonde, repare nenpòt fil 
kouran ki andomaje nan plafon yo, epi asire egiyaj yo ap fonksyone byen.  
  
MTA Long Island Rail Road (LIRR)  
Kòmanse apati 10 zè p.m. madi, LIRR pral kòmanse fonksyone kat tren k ap aplike likid 
dejivrè sou twazyèm wout tren yo pou redwi chans nèj ak glas akimile.  
  
Madi swa antre nan mèkredi maten epi kontinye pandan peryòd tanpèt la, konpayi tren 
an pral gen ekip radyatè egiyaj adisyonèl pou asire radyatè egiyaj elektrik ak radyatè 
egiyaj a gaz wout tren yo fonksyonèl, sa k ap kenbe egiyaj yo operasyonèl lè yo 
anpeche nèj ak glas akimilte.  
  
Konpayi tren an ap mobilize ekip pou netwaye nèj la yo a apeprè 2 zè a.m. mèkredi pou 
kòmanse mete sèl sou platfòm yo alavans ak prepare pou aktive netwayaj nèj yo 
pandan dire tanpèt la.  
  
Souflèz nèj ki atache a Tren yo deja an pozisyon nan lokalite estratejik sou egiyaj yo 
atravè pakou tèritwa sèvis wout tren an.  
  
Pon ak Tinèl MTA (MTA Bridges and Tunnels)  
Pon ak Tinèl MTA yo pral ogmante pèsonèl yo jan sa nesesè pandan dire tanpèt la pou 
asire yon repons rapid a ensidan ki gen rapò ak move tan yo. Yo pral evalye nivo 
pèsonèl yo pandan dire evènman an pou asire deplwaman pèsonèl ak resous yo fèt 
nan yon fason efikas.  
  
Yo te verifye sansè metewolojik elektwonik sou pon yo pou yo wè si yo ap fonksyone 
nòmalman, sa k ap pèmèt ajans lan sivye kondisyon metewo ak wout yo nan tout pon 
ak tinèl yo nan tan reyèl. Yo te reyisi verifye ekipman ak materyèl tankou dejivrè yo, 
kamyon nèj ki gen chas nèj yo, dèlko etablisman yo, gaz, anemomèt pòtatif, epi yo nan 
nivo apwopriye pou repons ak deplwaman lè pwoblèm ki gen rapò ak tanpèt la yo. 
Ajans lan gen plis pase 8,600 tòn dejivrè pou wout yo sou plas, ak 104 pyès ekipman 
pou konbat tanpèt la pou mennen operasyon tanpèt la yo, ki gen ladan tapi woulan, 
chajè sou kawoutchou, chajè fwontal, kamyon pikòp ki gen chas nèj, pou operasyon 
tanpèt la yo.  
  
Port Authority New York ak New Jersey (Port Authority of New York and 
New Jersey)  
Alavans tanpèt la, Port Authority te fè anpil preparasyon apwofondi pou pèsonèl ak 
ekipman nan tout etablisman li yo.  
  
Aswè a ajans lan pral aktive Sant Operasyon Ijans li yo nan Ayewopò Entènasyonal 
John F. Kennedy a 11 zè p.m. epi nan Ayewopò LaGuardia a 10:30 zè p.m aswè a. 
Ajans lan pral aktive Sant Operasyon Ijans jeneral li a nan Jersey City, ki sipèvize tout 
etablisman Pòrt Authority yo, a 6 zè a.m. mèkredi.  
  



 

 

Port Authority te fè plan apwofondi pou ofri sèvis bis nan ka yo ta sispann sèvis AirTrain 
JKF a.  
  
Nan Ayewopò LaGuardia, pèsonèl yo te sekirize echafodaj ak lòt ekipman konstriksyon 
yo ap itilize nan kad pwogram redevlopman ayewopò yo.  
  
Konpayi ayeryèn yo aktyèlman ap pran desizyon konsènan si yo pral anile vòl yo 
alavans, alò vwayajè yo dwe kontakte konpayi ayeryen yo pou yo asire vòl yo ap pati 
avan yo ale nan ayewopò a aswè a ak mèkredi. Si nesesè, Port Authority a egalman 
prè pou akomode pasaje ki gen biyè avyon yo ki ka vin bloke nan ayewopò yo.  
  
Nan pon ak tinèl yo, Port Authority ap ankouraje moun k ap vwayaje nan bis yo pou yo 
kontakte konpayi transpὸ yo a avan y ale nan estasyon otobis yo paske anpil konpayi 
transpὸ piblik ak prive ka anile sèvis yo si kondisyon yo mande sa. Ajans lan tou ka 
oblije yo bese limit vitès nan pasaj li yo, oswa fèmen yo nèt, si kondisyon move tan yo 
mande sa. PATH (Port Authority Trans-Hudson) gen plan pou l fonksyone sèvis regilye 
li yo mèkredi.  
  
Port Authority gen ekipman nèj ak founiti annapre sa yo ki pare nan prensipal 
enstalasyon transpὸ li yo:  

• Gen 524 pyès ekipman pou nèj nan ayewopò li yo, tankou aparèy pou fonn nèj ki 
kapab fonn jiska 500 tòn nèj nan inèdtan, ak chas-nèj ki kapab retire nèj a 64 
kilomèt alè;  

• 94 pyès ekipman nèj nan pon ak tinèl li yo;  
• Plizyè milye tòn sèl ak sab pou wout ayewopò yo ak pakin, plis plizyè milye tòn 

sèl pou pon ak tinèl yo;  
• Plizyè milye galon likid sibstans chimik anti-jèl nan ayewopò yo, k ap anpeche 

nèj ak glas anvayi pis avyasyon ak wout taksi yo, plis plizyè milye tòn dejivrè 
solid, k ap kase glas ak nèj ki deja nan tè a;  

• Tren ki gen chas nèj atache yo, likid ki gen ajan pou fonn nèj yo epi yon chas nèj 
a “motè areyaksyon” pou wete nèj sou ray PATH la, ak aparèy pou soufle nèj, 
chas nèj ak aparèy pou voye sèl pou netwaye antre estasyon yo, wout ki mennen 
nan 13 estasyon PATH yo, ak divès enstalasyon sipὸ l yo.  

  
Depatman Konsèvasyon Anviwònmantal (Department of Environmental 
Conservation, DEC)  
Ofisye Lapolis DEC yo, Gad Forè yo, anplwaye Jesyon Dijans yo, ak enjenyè dlo 
rejyonal yo an eta dalèt epi yo ap siveye sitiyasyon ki ap devlope a epi yo aktivman ap 
fè patwouy nan zòn kote li pwobab pou tanpèt la afekte a yo. Tout resous ki disponib 
yo, ki gen ladan motonèj yo, 16 bato, ak veyikil itilitè yo, prè pou yo ede nan nenpòt 
repons ijans.  
  
  
Biwo Pak, Lwazi ak Konsèvasyon Istorik (Office of Parks, Recreation and Historic 
Preservation)  
Pak Eta New York yo (New York State Parks) mande lapolis ak anplwaye pak yo pou yo 
siveye dènye mizajou metewo yo deprè. Pak Eta New York yo gen plis pase 1,100 



 

 

resous ekipman ijans ki sou plas atravè eta a. Sa gen ladan chas nèj lejè ak mwayen, 
motonèj, machin 4x4, ATV, ak dèlko pòtab yo. Itilizatè pak yo dwe tcheke 
www.nysparks.com oswa rele biwo pak lokal yo pou yo jwenn dènye nouvèl konsènan 
lè fonksyònman pak yo, lè ouvèti ak fèmti yo.  
  
Depatman Agrikilti ak Mache a (Department of Agriculture and Markets)  
Avèk anpil nèj imid yo prevwa, Depatman Agrikilti ak Mache a raple agrikiltè yo de 
enpòtans siveyans pwa chaj yo sou estrikti yo espesyalman sou granj ak lòt bilding 
agrikòl yo. Koperativ Ekstansyon Cornell la (Cornell Cooperative Extension) ak  
PRO-DAIRY gen ti konsèy sou kijan pou retire nèj sou do kay yo san danje isit la ak 
isit la  
  
Aji Kounye a pou Prepare pou Inondasyon sou Kὸt yo  

• Chèche konnen wout ki gen mwens danje a pou soti lakay ou oubyen 
biznis ou, pou rive sou teren pi wo ki pa gen danje sizoka ou dwe kite nan 
prese.  

• Devlope epi pratike yon plan “kouri pou fanmi an” epi idantifye yon espas 
rankont si manm fanmi an vin separe.  

• Fè yon lis detaye tout bagay ki gen valè tankou mèb, rad ak lòt objè 
pèsonèl. Kenbe lis la yon kote ki gen sekirite.  

• Fè rezèv stὸk ijans manje nan bwat, medikaman ak atik premye swen epi 
dlo potab. Stoke dlo potab nan veso pwòp epi ki fèmen.  

• Planifye sa w ap fè ak bèt ou gen nan kay la.  
• Kenbe yon radyo pòtab, flash, batri anplis ak ekipman ijans pou fè manje 

sou lamen.  
• Toujou gen gaz nan machin ou. Si kouran elektrik la koupe, stasyon 

gazolin ka pap ka bay gaz pandan plizyè jou. Kenbe yon ti kit pwovizyon 
nan ka katastwòf nan kòf machin ou.  

• Jwenn konbyen pye pwopriyete w la ye anlè ak anba nivo inondasyon ki 
posib. Lè radyo bay nivo dlo inondasyon yo prevwa, ou ka wè si w riske 
inonde.  

• Kenbe materyèl tankou sak sab, playwoud, fèy plastik ak planch sou 
lamen pou pwoteksyon annijans kont dlo.  

  
Vwayaje ansekirite  
Li enpòtan pou chofè machin sou tout wout konnen vitès chas-nèj pa depase 56 kilomèt 
alè, sa ki nan anpil ka pi ba pase limit vitès ki make a, pou yo ka asire sèl yo simen an 
rete nan vwa otomobil yo epi pa dispèse andeyò wout yo. Anpilfwa sou otowout ant eta 
yo, chas-nèj yo opere kòtakòt, kὸm se fason pi efikas epi ki ofri plis garanti pou netwaye 
plizyè vwa yon sèl kou.  
 
Chofè machin ak pyeton dwe sonje chofè chas-nèj yo ka wè devan yo sou yon distans 
limite, epi gwosè ak pwa chas-nèj yo ka fè l difisil pou manevre epi frennen touswit. Nèj 
chas-nèj la ap soufle dèyè li ka diminye vizibilite anpil oubyen kreye yon vwal blan. 
Chofè machin yo pa ta dwe eseye double chas-nèj yo, ni swiv yo twò pre. Kote ki gen 
plis sekirite pou chofè machin yo woule se lwen dèyè chas-nèj yo, kote wout la klè epi 
gen sèl sou li.  

http://www.nysparks.com/
http://cattaraugus.cce.cornell.edu/resources/snow-removal-dos-and-donts
https://www.morningagclips.com/snow-removal-advice-from-pro-dairy/


 

 

 
Konsèy ki pi enpòtan yo pou woule ansekirite pandan sezon ivè a gen ladan yo:  

• Lè tanpèt ivè yo rive, pa woule si li pa vrèman nesesè.  
• Si ou dwe vwayaje, asire w ke otomobil ou gen materyèl pou siviv tankou 

lenn, yon pèl, flash ak pil anplis, rad cho anplis, yon pè chèn pou 
kawotchou, kab boustè pou batri, manje ki bay enèji rapid ak rad ki gen 
koulè klere pou sèvi kòm drapo detrès.  

• Kenbe tank gaz ou plen pou evite gazolin nan friz.  
• Si ou gen telefòn selilè oswa yon wὸki tὸki disponib pou w sèvi, kenbe 

batri a chaje epi kenbe l avè w tout lè wap vwayaje. Si w ta vin bloke, wap 
kapab rele pou mande èd, enfòme sekouris yo sou kote w ye.  

• Asire w ke yon moun konnen plan vwayaj ou.  

  
Kondwi ak prekosyon  
Prensipal kὸz lanmò ak blesi pandan tanpèt ivè se aksidan transpò.  

• Anvan l pran volan pandan sezon ivè sa, chak chofè machin te ka aprann 
yon leson nan men chofè otobis nou yo. Se yon bagay elemantè, men nou 
dwe kenbe machin nou yo san glas ni nèj sou yo. Bon vizyon se yon kle 
pou kondwi san danje.  

• Planifye arè w yo epi kite plis distans ant machin yo. Ou dwe pi vijilan. Pa 
bliye, pil nèj yo ka maske timoun ki pi piti yo. Anplis, toujou akὸde vitès ou 
ak kondisyon wout la epi tan.  

  
Prepare pou Pàn Kouran  
Gouvènè Cuomo ap ankouraje rezidan yo pou yo rete lwen nenpòt kab ki kase paske 
yo ka toujou gen kouran ladan epi yo dwe konsidere yo kòm ekstrèmman danjre:  
  
Yo raple otomobilis yo ke Lalwa Eta a egzije si ‘pa gen kouran’ nan yon kafou epi limyè 
siyalizasyon yo pa operasyonèl, otomatikman kafou sa vin tounen yon arè nan kat sans. 
Nan ka gen wout ki fèmen oubyen ki bloke akoz inondasyon, kab elektrik ki tonbe 
oubyen debri yo, yo konseye otomobilis yo pou yo pran prekosyon epi obeyi tout pano 
siyalizasyon oubyen barikad ki an plas yo, kèlkeswa si yon wout parèt lib ou pa.  
  
Moun New York ta dwe voye je sou zanmi, fanmi ak vwazen, espesyalman ti granmoun. 
Pàn kouran ka afekte kapasite yon moun pou li chofe kay li, sa ki ka mennen a tanperati 
ki danjrezman frèt pandan mwa ivè yo.  
  
Gouvènè a ap ofri konsèy sekirite adisyonèl sa yo:  
  

• Lakay oswa nan travay, kenbe yon radio a pil ak yon flach sou plas, 
ansanm ak apwovizyonnman pil. Kenbe yon apwovizyonnman dlo, 
medikaman, ak manje ki pa gate rapid yo prè sou plas. Si w itilize 
medikaman ki mande pou w mete yo nan fijidè, pifò ladan yo ka rete nan 
yon frijidè ki fèmen san pwoblèm - mande doktè w oswa famasyen w lan.  



 

 

• Asire w gen yon metòd rechaj altènatif pou telefòn ou oswa nenpòt aparèy 
ki itilize kouran. Chaje telefòn ou yo oswa nenpòt aparèy ki mache ak pil.  

• Si ou gen espas nan frijidè oswa nan frizè ou, ranpli resipyan plastik avèk 
dlo, kite espas yon pous andedan yo chak, sa pral ede kenbe manje yo 
frèt si pa ta gen kouran.  

• Lakay oswa nan travay, kenbe yon radio a pil ak yon flach sou plas, 
ansanm ak apwovizyonnman pil. Kenbe yon apwovizyonnman dlo, 
medikaman, ak manje ki pa gate rapid yo prè sou plas. Si w itilize 
medikaman ki mande pou w mete yo nan fijidè, pifò ladan yo ka rete nan 
yon frijidè ki fèmen san pwoblèm - mande doktè w oswa famasyen w lan.  

• Asire w gen yon metòd rechaj altènatif pou telefòn ou oswa nenpòt aparèy 
ki itilize kouran. Chaje telefòn ou yo oswa nenpòt aparèy ki mache ak pil.  

• Si ou gen espas nan frijidè oswa nan frizè ou, ranpli resipyan plastik avèk 
dlo, kite espas yon pous andedan yo chak, sa pral ede kenbe manje yo 
frèt si pa ta gen kouran.  

  
Si Ou Nan Blakawout  

• Rele konpayi itilite w la pou w fè yo konnen pa gen kouran epi koute 
emisyon radyo lokal ou yo pou enfòmasyon ofisyèl yo. Pou yon lis konpayi 
itilite yo, vizite Depatman Sèvis Piblik Eta New York la (New York State 
Department of Public Service). Tcheke pou w wè si vwazen w yo gen 
kouran. Voye je sou moun ki gen bezwen aksè ak bezwen fonksyonèl yo.  

• Itilize flash sèlman pou ekleraj nan ka ijans – bouji ka lakòz dife.  
• Kite pòt frijidè oswa frizè yo fèmen - pifò manje ki mande refrijerasyon yo 

ka rete nan frijidè an tout sekirite pandan plizyè èdtan. Yon frijidè ki rete 
fèmen pral kenbe manje yo frèt pandan apeprè kat èdtan. Yon frizè ranpli 
pral kenbe tanperati l pou apeprè 48 èdtan.  

• Pa itilize gri chabon anndan kay epi pa itilize fou gaz pou chofe kay la – yo 
ka emèt yon kantite monoksid kabòn ki danjere.  

• Pandan tan frèt la, rete ocho lè w mete plizyè kouch rad epi minimize tan 
w pase deyò. Fè atansyon a sentòm estrès fredi lakoz yo (tankou ipotèmi) 
epi chache jwenn swen medikal apwopriye si w vin gen senptòm sa yo.  

  
Apre yon Pan Kouran  

• Voye jete kelkeswa manje ki te ekspoze a tanperati 40° F (4°C) pou de ze edtan 
oubyen plis, or oubyen ki gen yon sant, koule, aparans etranj “Lè nou pa si, 
jete manje a!”  

• Si manje ki nan frizè yo pi frèt pase 40° F epi yo gen kristal glas sou yo, ou 
kapab retounen konjle yo ankò.  

• Si ou enkyè akoz medikaman yo ki ka gate, kontakte doktè w la.  
• Reyapwovizyone twouso ijans ou ak pil nèf, manje ki nan kanèt ak lòt pwovizyon 

yo.  
  

###  
  
 

http://www3.dps.ny.gov/W/PSCWeb.nsf/All/03627EFC626529EE85257687006F39CD?OpenDocument
http://www3.dps.ny.gov/W/PSCWeb.nsf/All/03627EFC626529EE85257687006F39CD?OpenDocument

